
gile fe va refpandant iufques dans le fonds des plus
épaiffes forefts, ot la Barbarie fait fon repaire. Nous
ne parlerons point en particulier des diuerfes refi-
dences ny des diuerfes Miffions de noftre Compagnie,
de peur d'vfer de redites, les chofes qui fe paffent de
nouueau ont tant de raport auec celles qui ont defia
efté efcrites, que le danger du degouft nous rendra
fuccints de plus en plus: fi bien que nous ne touche-
rons en cette Relation que quelques fentimens, &
quelques actions des plus feruens Chreftiens, fans
fpecifier s'ils font de Monftreal, de Sainc Iofeph, ou
de Tadoufac; Et en fuite nous verrons les Ceremo-
nies qui {e font faites dans le traitté de la Paix auec
les Iroquois. Comme nous eftions dans cette ayma-
ble occupation, qui depuis long-temps auoit plutoft
efté [6] I'objet de nos fouhaits que de nos attentes,
Dieu nous voulut donner la ioye toute entiere: Car
le Reuerend P. Hierofme Lallemant qui eft venu
prendre la charge de toute noftre Miffion, auec vne
bonne trouppe de Hurons, parmy lefquels il y auoit
vne trentaine de braues Chreftiens qui ont tenu les
premiers rangs dans les harangues & dans les affaires
qu’on a coclu auec les Iroquois. Que le Dieu d’Ifra&l
foit beny & iamais pource qu'il nous a cdblé de fes
plus grandes mifericordes il fgait abaiffer & releuer
quand il luy plaift, mais au bout du compte ce nou-
uel éclat eft vn rayon de la Montagne de Thabor ol
on ne parle que des excés de IESVS-CHRIST, il ne
faut pas fucrer nos trauaux, le falut des hommes s’eft
operé en la Croix, on ne f¢auroit le procurer par autre
voye, C’eft par ce chemin feul qu’on ameine les ames
a Dieu, & qui n'y veut point entrer, n'a que faire de
paroiftre parmy les Sauuages.



